
ARTICULO 1
Mammui sehuepshéuja, béchuta létta shunfieja calibajti dulaniti lijutishcutase, cirds imbétéya
ibaau. Achuta emejmesh puijti tandyuju ana buibu.

ARTICULO 2

Ana buibu lidyajutishcuta, malibanaja mammui shunfieu, yeeu, seuhueu curis imbéténiuti. Nish
ujamash amapshéutila, amashiutila, amashcuta ipéleutila, shunfieu, yeeu, amatila mabuibu,
Dios canleleu cusuti nish canleleu, ipodejpojbéshéu, nish idejpojbéshéu. Tammui cirls taya

ibaata.

Amumui ana buibu dyajuijtiti, tandyuju talibatila dulantuti, latijsha catttuntuti, naa taeme taelei,

latijsha nish taeme taelei tutututijsha talibala catltintuti amumui tuhua tajusujbéshé.

ARTICULO 3
Mammui shuniieu, yeeu, seuhueu, malibala huinaniniuti nish shojtomash, latijsha nish

idyulujtumamash cuta.

ARTICULO 4
Léttamash nish caliba méé minyanaujanaya, misahuacheniti lati lijusutishcuta méja nish méliba

lacha achuta mambéeninti. Achuta tandyuju ana buibu.

ARTICULO 5
Léttamash nish caliba benebenesh mibobo, mibisa, misahuache, chaniti. M& nish méliba lacha

lachuta mambeéninti.

ARTICULO 6
Méja meliba mutojoninti attimau, naa attimaushcuta, méliba nish mielei huinanimtijsha, huil Iéchi

malamtijsha mutojonimti mammui.

ARTICULO 7
Ana buibuja matebe mammui ana elleibéshéu, dulaya ibaau ciris ana buiba lidyajutishcuta.

ARTICULO 8
Mandyujuya ibaau buitau, shunfieu nish dulauti ana buibu lidyajutishcuta. Achaya dulashtau

mammui curids ati buibu lidyajutishcuta.

ARTICULO 9
Léttamas nish caliba miyuppaniti naa sibbé énnétéjbéshéu matebéchi, nish caliba lacha

mimsiyaniti, latisha limittaniti mipénnété, nish caliba mibacheniti mi elejsha, nish mibacheya

ibaanish.

ARTICULO 10
Mibaliya énnétés métauti, Ennetésh métaya ibaau mammui matantijula maileya ibaa amashcuta

mimbéshtautila, sibbé énnétejbésheu matebechi buitaja nish léttajtija emej mesh ibébéya ibaa.

ARTICULO 11
Amumui shunfie énnétesh cutauti, cani mayleya emejmesh naa énnétéjbéshé dulati, Iéttamash

nisha caliba mibisa mibobo chaniti. Maileya dulamti €nnétdjoéshé mibacheya ibaau sibbé

énnété adulajbesheu matebechi.

ARTICULO 12
Méja mutojoya ibam mammui buitau, Ié&ttamas nish caliba méé dulamti ateli. Anuta dulacham

métaniti, béchuta cuibaliumap, teremtép, méé, mibashti, misehueu, cutase lachuta Iéttamash
nish yupaya ibaa misibéi méé nish caliba leeniti miteremté, nish énnétésh mindyajudyaya ibaa

lacha.

ARTICULO 13
Méé mijusuléti malaya ibaam mielesha atta ellechi maa mé limijusutchi, yosce méé mijusuléti

huitilaya ibaam mieme mi elechi.

ARTICULO 14
Amai létta énnétésh mimbéti, meliba malanimti atta ellechi, latchi malamtijsha mutojoya ibaam

attima buitau, méja mabobom asetem chamamti attima buitau nish maliba méé mutojonimti, na

méja nish dulamtila ati buibu lidyaju tishcuta.

ARTICULO 15
Mammui shunfieu, yeeu, seuhueu, maliba tutimuiti maeleei, léttamash nish caliba nish

tutiicham métaniti, méé limijusutish cuta meliba titiinimti atta ellechi.

ARTICULO 16
Mammui shunfieu, yeeu, maliba abashtiu abbau chaninti mansata shuniieu shendyeu chaya,
laticcashbache cunhuinantashtaya nish maliba calanshijmittaniuti amashcuta ibuibu latijsha
amajsha beshétila. Dios canlele cusuti nish canlele, shunfie yee curis dulaya ibaau latiu
majusutishcuta.

ARTICULO 17
Mammui maliba ayurujareniuti yancala béshé, cusujbesheja candado, latijisha mammui létta

majusuti cuta. Lettamash nish caliba nish ayurujarecham metaniti . Latijsha nish caliba
méléminiti naa catutujtimti.

ARTICULO 18

Méja méliba mindala cuimalumaya camlelenimti Dios, méé nish mijusuti letta mash nish caliba

ati canlelecham métaniti. Meliba mindala, cusuti béméuti dulanimti limijusutishcuta.

ARTICULO 19
Mammui shunneu, yeeu, maliba latiu lijuibalimashcuta dyajuniuti buibu, méliba mandyujunimti

yeeu mijuimalumata, catiuja mindyujuya ibaau lacha majui malumata, atta ellechibéshéu

mandyujuya ibaam mijuimalumata, tettamash nish caliba lijaladyolaniti mi buibu.

ARTICULO 20
Béjtam shunfieu, yeeu, maliba latiu limajusutishcuta dechetaya mandyéréniti, lachuta lettamash

nish caliba achuta dechetaya pandyéréni mutaniti, lettash nish mindyujutijsha melibalacha

mutitinimti naa dechetajbéshéu lati.

ARTICULO 21

Mamui shunfieu, yeeu, maliba limasséniuti tabuita presidente lititiichchi, paliba lacha malashij
mijtipti pabuitaniu lititGniuti lachchi. Dechetaya léttai shunfieu, yeeu, maliba calashijminiuti
mabuitani, achuta dulaya ibaau majmammui.

ARTICULO 22

Naa litathjtimti maliba yitash mimbéniuti buitau, achaya méé méliba ishta attachi malaya
mappélémash méileniti atta beshég, latijsha consono mintoyou chaniu méé, achuta mimbéya
méé curus lachuta mambéya ibaau mamui shunfieu, latjsha mammui naa yeeu miellei béshéu

nish miellei besheutijsha ctiris mambéya yitau.

ARTICULO 23
Mammui maliba sahuataniuti, sahuata majusujbé&shé, léttamash nish caliba michittaniti

misahuatajsha, consono mélicheya ibaau achaya ati podejpoja mibibécha curis méé, mibashti,
misehueu cuta. Mammui sahuatatebeuja lachuta cuibaliumaya muiteya ibaau buitau achaya

clrus malicheshtautila.

ARTICULO 24
Mammui ilaulaya ibaau, ilaulaya lishudyeu, cundyeteu chachauya, lachuta ilaulaya ibaau lacha

naa lisahua tautijsha, nish sahuatautijsha malicheya ibaau mabuitau.

ARTICULO 25
Mammui shunfieu, yeeu, seuhueu, cuta mantoyoya ibaau dojjo ujajbéshéu, lachuta létta yee

infiumati itoyoya ibaau. Ana buibuja dyaju amumui atta béshéé talabannati tambacheya ibaautila
tabuitau tahuéchititi, tudyunmeéti, sibbé talabannati cuto.

ARTICULO 26
Mammui yupataya ibaau escuelachi, matatauja mayupapaya ibaau naa escuela latiu

limajusuchchi, yupataya ibaaula naa nish majasuj béshéutijsha, tandyuju lacha naa estudiash
taj bésheja calashijmiya naa estudiash tajtiti, clrls estudiaya ibaatila attimashcuta.

Naa mandyujujbéshéja mandyujuya ibaa, Dios canleleu cusuti nish canleleu, latijsha atta
ellejshabésheu cuta.

ARTICULO 27
Mammui maliba latiu majusutishcuta mutdtiniuti maelei tutijbéshéu, léttai lishudyeya ibaau.

Mammui maliba mantoyoniuti, latijsha dulaya ibaau naa dulantajtiuti. Mandyujuya ibaau naa
béshéé mailejtiti, ajantaniuti, librundulaniuti, naa yitash cuibaliumaniuti, nish shojtomash

mandyujuya ibaam misahuata attaimau latijsha méliba dulanimti naa |éttai dulantajtimti.
Itoyoya ibaam amumui midula, mé&ja méliba catttinimti béshé ati midulaula.

ARTICULO 28
Mammui lana ellei titijbéshéuja atta ellechi bé&shéutina, dechetauja dyaju tatlya ibaatila

yitajbéshé, shudyete cuta. Achuta dulauti mammui, malibashta dulaniuti yitajbéshé litattuti.

ARTICULO 29
Mammui maliba dulaniuti cuibaliumajtiuti naa litatiuti, atila méé mélibalacha dulanimti naa

dulantajtimti attaimautina. Léttamash nish énnésh métaya ibaa méilén tati béshéé. Ana buibuja

nish caliba lacha shunfie énnétesh ibébéntaniti.

Lachamatijsha ana buija tandyuju naa talibatila huinanintuti tammui yitash latijsha attaja yitash

tambéya ibaa lacha.

ARTICULO 30
Ammui ellei, Iéttamash pais, attima buitau tittjbéshé, latijsha Iéttamash shunfie nish caliba pélé

ibébéniti ana buibu mammui matebe, naa lileetijtiti IEshpé&niccajsha.

